
LABURPENA: Haur eta nerabeen babes sistemako egoitza-harreratik ateratzen diren gazteen adin-
nagusitasuna une erabakigarria da, erabateko babesetik zaurgarritasun handiko egoera batera igarotzen
baitira. Ikerketa honekin, Gipuzkoako egoitzetatik ateratzen diren gazteen helduarorako trantsizioa eu-
ren hitzetan ezagutu nahi da. Horretarako metodologia kualitatibo bat erabili da, zehazki, zortzi gazte-
rekin elkarrizketa erdi-egituratuen bitartez. Emaitzek trantsizioa bera eta beraien bizitzako dimentsio
desberdinak deskribatzen dituzte, hala nola, bizitegi-egoera, arlo akademiko eta profesionala, sare so-
ziala eta ongizatea, besteak beste.

ABSTRACT: The coming of age of the young people who leave the residential care of the child and
adolescent protection system is a crucial moment, since they go from total protection to a situation of
high vulnerability. The aim of this study is to know in their own words the transition to adult life of
young people who leave the Gipuzkoan residences. For this, a qualitative methodology has been used,
specifically through semi-structured interviews with eight young people. The results describe the tran-
sition itself and the different dimensions of their life, such as the residential situation, the academic and
professional sphere, the social network and well-being, among others.

SARRERA

Babes sistematik hemezortzi urte betetzean ateratzen diren gazteen hel-
duarorako trantsizioa gaurkotasuneko gaia da. Lopezek eta bere kideek
(2013) trantsizioa prozesu gisa definitzen dute, non askotariko zereginei au-
rre eginez, nerabeak rol berriak bereganatuko dituen. Diazek (2014), aldiz,
norbere ezaugarrien menpe ez ezik, aldagai estruktural eta sozialen menpe
dagoela dio. Trantsizioaren mugak irudikatzean irizpide ezberdinak erabili
dira. Batetik, adituek zenbait baldintza aipatzen dituzte: hezkuntza-ibilbidea
amaitzea, enplegua lortzea eta harreman helduak mantentzea, besteak beste
(Lopez et al., 2013). Bestetik, Espainiako legediak adin-nagusitasuna heme-
zortzi urte betetzean ezartzen du (Espainiako Konstituzioa, 1978, 12. art.;
Kode Zibila, 1981, 315. art.). Mundu mendebaldarrean, berriz, gaztaroaren
mugak itxuragabetzen joan dira. Esate baterako, Espainian gazteak hogeita
bederatzi urterekin emantzipatzen dira, Europako berantiarrenetarikoak iza-
nik (Garcia eta Lopez, 2017; Lopez et al., 2013). Gurasoen etxean denbora
luzeagoz bizitzearen ondorioz, gazteria ez da lehenago bezain independen-
tea (Goyette, 2010). Familiaren edo lagunen babesik ez duten gazteek, be-
rriz, prozesuan zailtasunak izan ditzakete (Goyette et al., 2016). Honakoa
babes-zerbitzuetatik ateratzen diren nerabeen kasua da (Lopez et al., 2013).

Artikulu honetan, babes sistematik ateratzen diren gazteen helduaro-
rako trantsizioa ezagutzea helburu duen ikerketa kualitatibo bat aurkezten
da, zehazki Gipuzkoako egoitza harreretatik ateratzen diren zortzi gazteen
errealitatearena.

1. BABES SISTEMAN ARTATUTAKO HAURREN PROFILA

Espainiako Konstituzioak (EK) haur eta nerabeek nazioarteko hi-
tzarmenetan aurreikusitako babesaz gozatuko dutela eta babes hori ema-
tearen arduradunak familia nahiz botere publikoak direla dio (EK, 1978,
394 art.). Dena den, familiek txikien babeserako dagokien betebeharra
behar bezala ez burutzea gerta daiteke. Horiek horrela, eta Euskal Autono-
mia Erkidegoko (EAE) 3/2005eko Legea oinarritzat hartuz, EAE-ko Hau-
rrak eta Nerabeak Zaintzeko eta Babesteko Udal- eta Lurralde-mailako Gi-
zarte-zerbitzuetan Arrisku eta Desanparo-egoeren Larritasuna Balioesteko
Tresnak (BALORA) desanparo-egoera «legeek adingabeak zaintzeko eza-
rritako babes-betebeharrak ez betetzeagatik edo ezin bete ahal izateagatik
edo gaizki betetzeagatik gertatzen den egoera» gisa definitzen du (Gipuz-
koako Enpleguko eta Gizarte Politiketako Saila, 2017, 9. or.). Tresna berak
zehazten duenez, desanparo egoeraren adierazpena egin ostean, erakunde
eskudunak legezko aginduagatik haurraren edo nerabearen tutoretza bere
gain hartuko du. Konpetentzia transferentzia dela eta, gurean, EAE-n, Lu-
rralde Historikoen gain dago.

Kasu gehienetan erakunde eskudunak txikiaren tutoretza bere gain har-
tzeko arrazoi bat baino gehiago dagoen arren, Del Vallek eta bere kideek
diotenez (2008), ohikoenak zabarkeria fisikoa eta emozionala dira. Honekin
batera, substantzien kontsumoa aipatzekoa da (Jackson eta Cameron, 2012).
Bestalde, arrazoietako batzuk ondokoak dira: abandonua, sexu-abusua, gura-
soen erabakia, tratu txar fisikoa, etxeko indarkeria edota delinkuentzia (Sol-
devila et al., 2013). Abusuen biktima gehienak neskak dira eta %15-ari era-
giten diete (Del Valle et al., 2008).

2. BABES SISTEMAREN ERRONKAK: HAUR ETA NERABEEN
ARLO AKADEMIKO ETA PROFESIONALA, OSASUN FISIKO
ETA MENTALA, SARE SOZIALA ETA HELDUARORAKO
TRANTSIZIOA

Familiatik banatuta hazten diren haurren inguruko ikerketek, banatze
hauek haurrengan ondorio kaltegarriak eragiteko aukera gehiago izan di-
tzaketela frogatu dute (Bowlby, 1951; Forsman et al., 2016). Ildo beretik,
18 urteak betetzean gazte hauen errealitatea aldatzen dela argi dago, era-
bateko babesetik euren gizarteratzea oztopatzen duen zaurgarritasuneko
egoera batera igarotzen direlako (Epelde, 2017). Horrela, batetik, gazteek
autonomoagoak izaten erakutsi beharko litzaiekeela adierazi dute (Solde-
vila et al., 2013; Hollingworth eta Jackson, 2016; Ferndndez-Simo eta Cid,
2018). Bestetik, babes-sistema uztear dauden gazteen gehiengoak beldurra,
bakardadea edo tristura sentitzen du (Melendro, 2011; Montserrat eta Ca-
sas, 2012; Campos 2013). Horiek horrela, jarraian babes-sistematik atera-
tzen diren gazteek arlo akademiko nahiz profesionalean, osasunari dago-
kionean eta harremanen esparruan dituzten erronkak azalduko dira.

2.1. Arlo Akademiko eta Profesionala

Testuinguru akademikoan kolektibo hau gizarte-zaurgarritasun handie-
netakoa duena izanik ere, ikasle guztien artean proportzio txikiagoa dire-
nez, laguntza handiagoa behar dutela oso gutxitan identifikatzen da (Jackson
eta Cameron, 2012). Zaurgarritasun honen eragileetako bat irakurtzeko edo
lan egiteko espazioen gabezia da (Jackson eta Cameron, 1998; Martin eta
Jackson, 2002; Montserrat eta Casas, 2012). Rodriguez-Bravok eta bere
kideek (2016) ikasketari egozten zaizkion atribuzioen inguruko ikerketa
bat burutu zuten, non egoera zaurgarrian zeuden gazteek ikasketari onura
gutxiago aitortu zizkioten. Dena den, Derrigorrezko Bigarren Hezkuntza
(DBH) bukatu duten gazte extutelatuen gogobetetasuna handiagoa da bu-
katu ez duten horiena baino (Martin et al., 2020). Ildo beretik, prestakun-
tzak bazterketaren katea hautsi ahal izatea baldintzatzen du, besteak beste,

pentsamendu kritikoa garatzen baitu (Ferndndez-Simo et al., 2020b; Me-
lendro et al., 2020). Zoritxarrez, zenbait aldagaiek ikasten jarraitzea ozto-
patu dezakete: zaintzaren aurreko oztopo ugariak ez ezagutzea, egunean
jartzeko laguntza nahikoa ez izatea, maila baxuko okupazioetara presta-
tzeko eskoletara bideratzea, hezitzaileak ikasten jarraitzeko laguntza txikia
ematea, goi-mailako hezkuntzarako ez orientatzea eta independentzia-e-
konomiko goiztiarra lehenestea, hezitzaileen artean hezkuntzarekiko itxa-
ropen oso txikiak besteak beste (Martin eta Jackson, 2002; Montserrat eta
Casas, 2010; Jackson eta Cameron, 2012).

Arrisku-faktoreak aipatu diren bezalaxe, adituek ere babes-faktoreak
ezagutzera eman dituzte; hala nola, babes-sistemara adin handiagoarekin
sartzea, egoitzaz ahalik eta gutxien aldatzea, irakurtzen goiz eta jariotasu-
nez ikastea, hezkuntzari garrantzia aitortuko dion erreferente bat edukitzea,
eskolan ondo doakien babes-sistematik kanpoko lagunak edukitzea, interes
pertsonalak garatzea, babes-sistemaren baitan laneko esperientziaren bat
edukitzea, bizitza independenterako prestakuntza jasotzea eta delituzko jo-
kaerarik ez erakustea (Jackson eta Martin, 1998; Pecora et al., 2006, apud
Lopez et al., 2013). Esandakoarekin bat eginez, Courtney-k eta Dworsky-k
(2006) babespean mantendu ziren gazteen emaitzak atera ziren horienak
baino hobeak izan zirela frogatu zuten. Testuinguru honetan, DBHri da-
gozkion ohiko lau bide daude (Montserrat eta Casas, 2012): 1) Ikasketa-
edo lanbide-ibilbide bati ekin eta ibilbide hori osatu gabe utzi zutenak;
2) DBH amaitu ondoren araututako hezkuntza-ibilbiderik jarraitu ez zute-
nak; 3) Prestakuntza akademikoari ekin ziotenak, baina lanbide-heziketara
igaro zirenak eta; 4) Ikasturtea errepikatzearen ondorioz atzerapena izan
dutenak baina ikasten ari direnak.

Generoari erreparatuz, neskek errendimendu baxua edukitzeko arrisku
txikiagoa dute; mutilen eskola uzteko arriskua, berriz, handiagoa da (Fors-
man et al., 2016; Chow et al., 2017). Orokorrean, gazteek ibilbide profe-
sionalak lehenesteko joera handia dute eta, kasu batzuetan egokia izan dai-
tekeen arren, sarritan institutuen zurruntasunaren edo buruaskiak izateko
nahiaren ondorio dela dirudi (Montserrat eta Casas, 2012; Jackson eta Ca-
meron, 2012). Horiek horrela, langabezia ohikoa da, %30-40k baino ez
baitu DBH amaitu (Goyette, 2010; Gonzdlez-Navasa, 2018; Martin et al.,
2020). Bestalde, %86,8-a dibertsifikazioko programetatik dator (Melendro,
2011). %82 4ri ikasten ari dena gustatzen zaio eta %88,2k etorkizunean
ikasten jarraitzeko asmoa du (Melendro, 2016). Euren familietan bizi di-
ren haurrentzat unibertsitatera joatea esperientzia arauemailea bihurtzen ari
da. Agintariek artatutako haur gehienentzat, berriz, honek urruneko ame-
tsa izaten jarraitzen du. Babespean dauden haurretako batzuek lehen urtee-
tan unibertsitatera joan nahi duten arren, nerabezaroan helburu hau gutxitu
daiteke (McNamara et al., 2017).

Nerabeek, ikasketa-eremua aukeratzeko zailtasunaz gain, 18 urteak be-
tetzean gertatzen den babes-formalaren murrizketa goi-mailako hezkun-

tzan parte hartzeko oztopotzat jo zuten (Dinisman eta Zeira, 2011; McNa-
mara et al., 2017). Dena den, goi-mailako hezkuntzaren baitako partaidetza
sustatu beharko litzateke, babespean dauden haur nahiz nerabeei ondoko
onurak ekarri baitiezaizkieke: langabezia-tasa txikiagoak, laneko baldintza
hobeak (Fernandez-Simo eta Cid, 2018), harremanen nahiz osasun menta-
leko arazoen kudeaketa aktiboagoa (Goyette, 2010) eta bizi-kalitate hobea
(Jackson, 2010).

Ikasketaren sustapena kolektibo honen etorkizuna hobetzeko esku-har-
tzeetako bat izan daitekeen arren, ekintza espezifikorik ez egoteak ibilbide
akademikoen bilakaera baldintzatzen du (Forsman et al., 2016; Fernandez-
Simo eta Cid, 2018; Ferndndez-Simo et al., 2019). Beraz, agintariek eran-
tzukizun berezia dute: ahalik eta gehien gaitzeko aukerak eskaintzearena,
hain zuzen ere (Jackson eta Ajayi, 2007). Gakoetako bat laguntza ekono-
mikoa nahiz emozionala ematean datza (Martin eta Jackson, 2002).

Helduarorako trantsizioan laneratzeak garrantzia handia du: dimentsio
ekonomikoa edukitzeaz gain (Rodriguez-Bravo et al., 2016), norberaren go-
gobetetzea eragiten baitu (Diaz, 2014; Krahn et al., 2021). Baina pertsona
batek zenbat eta prestakuntza gutxiago izan, lan egonkorra edukitzea orduan
eta zailagoa da, eta babes-sistematik atera diren gazteen hezkuntza-ibilbi-
dea motzagoa izan ohi dela aipatu da (Lépez et al., 2013; Ferndndez-Simo,
2017). Gainera, kokapenaren etengabeko aldaketei eta nahasmen psikolo-
gikoen tasa altuagoei ez ezik (Dixon, 2007, apud Soldevila et al., 2013),
egungo egoera ekonomiko konplexuari aurre egin behar diote (Rodriguez-
Bravo et al., 2016; Krahn et al., 2021). Gazte migranteen kasuan, laneratzea
are nekezagoa da, askori lanerako baimena falta zaielako edota prestakuntza
nahikorik ez dutelako (Comasolivas et al., 2018). Dena den, Santanak eta ki-
deek (2018) diotenez, enpleguaren bilaketan gazte migranteak autonomoa-
goak dira eta motibazio handiagoa dute gazte nazionalek baino.

Krahn-ek eta bere kideek diotenez (2015), aipaturiko ezegonkortasunak
epe luzera ondorio negatiboak ditu, hala nola: kapital sozial txikiagoa, en-
plegatzaileei seinale negatiboak bidali diezaizkieketen etenez jositako cu-
rriculumak eta, norberarengan konfiantza murriztearen ondorioz, enplegua
bilatzeko jokabide ez hain arrakastatsuak. Egun, gazte extutelatu gehienek
ostalaritzan lan egiten dute eta askori lanean egiten dutena gustatzen zaie
(Melendro, 2016; Gonzélez-Navasa, 2018). Dena den, euren soldata pre-
miak asetzeko eskasegia dela diote (Goyette, 2010). Horiek horrela, lana
eta egungo egoera ekonomikoa euren kezka nagusietako batzuk dira (Me-
lendro, 2011).

2.2. Osasun Fisikoa eta Mentala

Osasuna aztergaitzat hartuz, babes-sistema utzi duten gazteen ko-
puru handi batek osasun fisikoari nahiz mentalari dagozkion zenbait ara-

zoei aurre egin behar diete, eta horiek lana aurkitzeko edota harrema-
nak ezartzeko aukeretan eragin negatiboa izan dezakete (Courtney eta
Dworsky, 2006; Lépez et al., 2013). Montserrat eta Casasen ikerketan
(2012), berriz, gazteek euren osasuna ona zela erantzun zuten. Bestalde,
gazte hauentzat estres-iturri ugari daude: ikasketetan arreta jartzea eragoz-
ten dieten arazo ekonomikoak, ikasteko denbora urria edo familia biologi-
koari dagozkion harreman-arazoak, adibidez (Hollingworth eta Jackson,
2016). Beraz, kolektibo honi arreta psikologikoa ematea funtsezkoa da
(Martin et al., 2020).

Babes-sistematik ateratako gazteen ongizateari dagokionean, garran-
tzia handiagoa dute orainaldiko baldintzek iraganeko esperientziek baino
(Dixon, 2008). Horiek horrela, gehiengoak egun babes-zentroan zegoe-
nean baino hobeto dagoela uste du (Melendro, 2011; 2016). Hala ere, gazte
extutelatuen asebetetze-maila biztanleria normalizatuarena baino txikia-
goa da, eta kausa ezberdinak daude: bai iraganean atxikimenduzko loturak
eduki ez izana (Melendro et al., 2020) eta baita babes-sistema uzteak supo-
satzen duen euskarriaren galera ere (Gonzalez-Navasa, 2018; Martin et al.,
2020). Bestalde, ongizate-maila baxuagoaren beste arrazoietako bat denbo-
ra-tarte txikian bizitako egoitzaren edota eskolaren aldaketa-kopuru ugaria
da (Schiitz et al., 2015; Llosada-Gistau et al., 2017). Ongizate-maila han-
diagoaren nahiz autonomiaren artean elkarrekintza dago eta, aldi berean,
Melendrok eta bere kideek (2020) autonomiaren eta bizitzako helburuaren
artean korrelazio esanguratsua aurkitu dute. Dena den, gazte extutelatu as-
kok autonomiari dagokion lanketa urria adierazi dute: erabakiak hartzean
partaidetza galarazi zaielako batetik, edo gehiegi babestu zaieneko senti-
mendua dutelako bestetik (Soldevila ef al., 2013; Hollingworth eta Jack-
son, 2016; Fernandez-Simo eta Cid, 2018). Montserrat eta Casasek diote-
nez (2018), partaidetza-maila informazio-etapan handiagoa da erabakiak
hartzerakoan baino; beraz, egile hauen hitzetan haurrarengan zentratutako
ikuspegia sustatu behar da, ikuspegi hori kasuen ebaluazioan txertatuz eta
euren iritziak modu eraginkorrean kontuan hartuz.

2.3. Sare Soziala

Babes-neurriaren iraupena zenbat eta handiagoa izan, gazteen pertso-
narteko gaitasunak orduan eta gehiago kaltetzen dira. Babespean luzaroan
egoteak gazteen gaitasun emozionalak nahiz sozialak kaltetu ditzake, ho-
nekin batera, helduarorako trantsizioa oztopatuz (Oriol et al., 2014). Ba-
tetik, babespean dauden gazteek gizarte-babes txikiagoa hautematen dute
(Bravo eta Del Valle, 2003, apud Lépez et al., 2013). Bestetik, egoitzek ez
dituztela euren behar emozionalak asetzen diote (Soldevila et al., 2013).
Aitzitik, aipaturiko gaitasunak gizarte-babeseko sarea osatzeko gakoa dira
eta, aldi berean, gizarte-babeseko sareak helduarorako trantsizio arrakas-

tatsu bat sustatu dezake (Soldevila ef al., 2013; Goyette et al., 2016). Ildo
beretik, gaitasun hobeek eta sare sendo batek gazteengan ongizate han-
diagoa eragin dezakete (Dixon, 2008). Martinek eta bere kideek diotenez
(2008a), berriz, egoitza-harrerako neurriak ez du zertan familiarteko lotura
kaltetu behar eta, are gehiago, batzuetan hobetu daiteke. Zentzu berean,
adituek egoitzen aldaketa sarriak presazko edo hiruzpalau urteko egonaldi
batek baino ondorio kaltegarriagoak izan ditzakeela diote (Campos, 2013;
Gonzalez-Navasa, 2018).

Osasunari dagokion atalean esan bezala, egoitza-harreran dauden haur
eta nerabeen ongizate baxuagoaren arrazoietako bat denbora-tarte labu-
rrean bizitako aldaketa ugariak dira (Schiitz et al., 2015; Llosada-Gistau
et al., 2017). Izan ere, Fang-ek eta bere kideek diotenez (2018), emozio
positiboak testuinguru egonkorretan gertatzen dira. Aitzitik, errealitatea
bestelakoa da (Del Valle et al., 2008; Melendro, 2016).

Ikerketa desberdinek egoitzen aldaketek gazteengan eragin negatiboa
izan dezaketela frogatu dute. Batetik, eskolako erritmoekiko sentiberata-
sunik gabe egoitzarekin batera ikastetxez aldatu ohi dituzte (Jackson eta
Martin, 1998; Jackson eta Cameron, 2012). Honek arretari dagozkion ga-
lerak edota absentismoko aldiak eragin ditzake (Hollingworth eta Jackson,
2016). Bestetik, egoitzaz edota eskolaz aldatzeak gaztearen sarearengan
murrizketa esanguratsua dakar (Del Valle et al., 2008; Campos, 2013).
Adinean aurrera egin ahala familia-, bizitegi- eta eskola-testuinguruetako
helduek laguntza-hornitzaile izaten jarraitu ohi dute, baina ez afektue-
tan konfiantza-hornitzaile gisa. Jarraian babes-sisteman egon diren gaz-
teen sare soziala osatzen duten eragileak definituko dira. Goyetten hitzetan
(2010), orokorrean, sareak adin nahiz sexu bereko lagunez osatzen dira,
eta ez dirudi tamainak gazteen ibilbidearengan eraginik duenik, bai aldiz
«egokienak» ez diren lagunak izatea. Halaber, gazte askok laguntza ez es-
katzeko asmo sendoa erakutsi zuten (Montserrat eta Casas, 2012; Melen-
dro, 2016).

2.3.1. Familia

Jackson eta Cameronek (2012) babes-sistemara sartzen diren haur eta
nerabeen familiako errealitatea irudikatu zuten, hala nola, guraso asko ba-
nanduta zeuden eta, honen ondorioz, haurrak ama ezkongabe batekin edo
amarekin nahiz aitaordearekin etxebizitzaz sarritan aldatu ohi ziren, guraso
batek edo biek gaixotasun mentalak edo substantziaren batekiko menpe-
kotasuna zuten edota kalifikatu gabeko enpleguak zituzten edo gizarte-la-
guntzaren mende zeuden. Gazte askok guraso biologikoekin harremanetan
jarraitzen dute baina, helduarorako trantsizioari dagokionean, amarengan-
dik antzemandako laguntza-maila altuagoa da aitarengandik antzemanda-
koa baino (Galambos et al., 2018). Dena dela, geroago azalduko den eran,
adin-nagusitasuna betetzean senideen etxebizitzara bueltatzea aukera oso

ohikoa da (Courtney eta Dworsky, 2006; Del Valle et al., 2008; Gonzélez-
Navasa, 2018; Santana et al., 2018; Martin et al., 2020). Beraz, Fernandez-
Simok eta bere kideek dioten bezalaxe (2020), sistematik atera ondoren
zailtasunak egon ez daitezen, familiekiko gizarte- eta hezkuntza-ekintza
bermatu beharko litzateke. Familiaren babesak ez ezik, hezitzaileen nahiz
irakasleen afektuak askotariko testuinguruen baitako egokitzapena baldin-
tzatu eta helduarorako prestakuntzarengan eragin positiboa eduki dezake
(Goyette, 2010; Martin eta Ddvila, 2008; Dinisman eta Zeira, 2011).

2.3.2. Egoitza-harrerako Baliabidea

Katalunian egindako ikerketa batean ondorioztatu zenez, egoitzako
profesionalekin pozik dauden nerabeek ongizate subjektiboari dagozkion
puntuazio altuagoak dituzte (Llosada-Gistau et al., 2017). Hezitzaileen eta
irakasleen aldetik jasotako afektuak, bestalde, eskola-egokitzapenari dago-
kionean gaitasun prediktibo handia du (Martin eta Davila, 2008). Aurrekoa
berretsiz, Fernandez-Simok (2016) hezitzaileen eta gazteen arteko harre-
mana prestakuntza-xedeak lortzeko garrantzitsua dela dio. Gazteek eurek
erreferente profesional egonkor baten garrantzia azpimarratu dute (Monste-
rrat eta Casas, 2012; Fernandez-Simo et al., 2020b). Dena den, gazte askok
hezitzaileek ez zutela eskolan gertatzen zenaren inguruko interesik diote
(Jackson eta Martin, 1998). Halaber, %65-%82’4ak egoitzako hezitzailee-
kin harremana duten arren (Melendro, 2011), horiek babes-iturritzat jotzen
dituzten gazteen ehuneko txikia nabarmentzekoa da (Gonzdlez-Navasa,
2018; Martin et al., 2020). Beraz, profesional hauek tutoretzapean dauden
haur eta nerabeen gizarte-babesarako rola izan dezaten, baldintza egokiak
sortu beharko lirateke: ratioak murriztuz edota taldea mantenduz, adibidez
(Martin eta Davila, 2008).

2.3.3. Testuinguru Hezigarri Formalak eta Ez-formalak

Arlo akademikoan haurren ehuneko handi batek harremanak ezartzeko
zailtasun handiak ditu (Martin et al., 2011). Dena den, Martinek eta bere
kideek diotenez (2008b), harremana esparruaren araberakoa da. Izan ere,
zeregin akademikoak egiteko gainerako ikasleak baino baztertuagoak dira;
aisialdiko jardueretan, berriz, ez da alde nabarmenik ikusten. Egile beren
hitzetan arrazoia ikaskideek instrukzio-jarduerak garatzeko negatiboak di-
ren ezaugarriak egozten dizkietela da. Honekin batera, adituek normali-
zazioaren beharra aditzera eman dute, babes-sisteman egoteak estereotipo
negatiboetan oinarrituriko estigmatizazio-prozesu bati hasiera eman baitie-
zaioke (Martin eta Jackson, 2002; Montserrat eta Casas, 2012). Eskolako
gizarte-isolamenduak etorkizuneko arazoak aurreikusten dituenez, kolek-
tibo hau eskolako testuinguruan integratzeko esku-hartzeak egiteko lehen
urratsa arazo horiek dituzten haurren kasuak identifikatzea izango da.

Testuinguru hezigarri ez-formaletan, berriz, babes-sistemako haur nahiz
nerabeek ez dituzte harremanak ezartzeko eskolan bezainbesteko zailtasun
(Martin et al., 2008b; Martin et al., 2011). Gainera, aisialdiko jarduerek eu-
ren sare sozialak zabaltzeko eta eredu gisa jardun dezaketen helduekin ha-
rremanetan jartzeko balio berezia dute (Jackson eta Cameron, 2012). Marti-
nek eta Ddvilak (2008) berdina defendatzen dute, jarduera horietan haurrek
erreferentetzat hartu nahi dituzten helduak aukeratzeko nolabaiteko gaita-
suna dutela baitiote. Babes-sistematik atera diren gazteei dagokienean, eu-
ren zaletasun nagusiak kirola egitea, lagunekin edo bikotekidearekin ge-
ratzea eta parrandan ateratzea dira (Melendro, 2011), haien adineko beste
edozein pertsonak egingo lituzkeen jarduera berdinak, alegia (Montserrat
eta Casas, 2012). Dena den, ekintzetara joatea komenigarria den arren, era-
kundeek horiek bigarren mailako premiatzat jotzeak eta baliabide ekono-
miko gutxi edukitzeak parte hartzeko borondatea mugatzen dute (Fernan-
dez-Simo eta Cid, 2017). Beraz, Martinek eta Jacksonek zioten moduan
(2002), kolektibo honek denbora-pasetan aritzeko babesa jaso beharko luke.

2.3.4. Bizitegi-egoera

Egoitzatik ateratzean, baztertzaileak ez diren bi joera daude: denbora
laburrean ostatuz sarritan aldatzea batetik, eta, planifikatu gabe, familiaren
etxebizitzara bueltatzea bestetik (Cuenca et al., 2018). Prestakuntza han-
diagoa duten gazteen etxebizitzari dagokion egonkortasuna handiagoa da
prestakuntzarik ez dutenena baino (Ferndndez-Simo eta Cid, 2018). Ho-
riek horrela, Goyetten hitzetan (2010), egonkortasun hau lana eta ikaske-
tak mantentzeko sine qua non baldintza da. Aitzitik, gehiengoaren lehen
aukerak porrot egin ohi du (Campos, 2013). Batzuetan gazteek etxebizi-
tza tutelatuetan bizitzeko aukera duten arren, orokorrean, babes-sistema-
tik ateratzeko gogoak gazte ugari adin-nagusitasuna betetzean planifikatu
gabeko irteerak burutzea daramatza (Santana et al., 2018; Ferndndez et
Cid, 2018). Bakarrik bizi diren gazteen kopurua %10-ekoa da eta, beraz,
gehiengoak senideekin edo pisukideekin etxea partekatzen du (Melendro,
2011). Senideen etxebizitzara bueltatzea aukerarik ohikoena da (Courtney
eta Dworsky, 2006; Del Valle et al., 2008; Gonzalez-Navasa, 2018; Martin
et al., 2020).

Babes-sistemara sartu aurretik haur gehienek familia-osaeran aldaketak
nahiz krisiak bizi ohi dituzte (Hollingworth eta Jackson, 2016) eta, adin-
nagusitasuna betetzean, gazteen erdiak bere burua iraganean desegokitzat
jotako testuinguruetara itzultzera beharturik ikusten du (Campos, 2013;
Santana et al., 2018). Martinek eta kideek (2020) buruturiko ikerketaren
arabera %30a bakarrik edo bikotearekin bizi da, %15ak pisua partekatzen
du eta familia zabalarekin bizi diren gazteen kopurua ez da %0Ora iristen.
Gazte migranteen kasuan, jatorriko herrialdera itzultzea ez da aukeretako
bat, porrot gisa hartzen baitute (Comasolivas et al., 2018). Horiek horrela,

gazteen helduarorako trantsizioan familiek parte hartu behar dute, gehiene-
tan gazteak euren etxeetara bueltatzen baitira (Martin et al., 2020). Campo-
sen hitzetan (2013) familiak babesik ematen ez zuen edota txikiak psikolo-
gikoki kaltetzen zituen kasuetan itzulera kaltegarrienak ematen dira; beraz,
egileak adin-nagusitasuna duten eta babesgabezian dauden gazteentzat ba-
liabideak egon behar direla dio.

2.4. Helduaroko Trantsizioa

Babes-sisteman egon diren gazteen helduarorako trantsizioa etapa bere-
ziki konplexua da, Hollingworth eta Jacksonek diotenez (2016), epe labu-
rrean erronka askori aurre egin behar baitiete: aurrekontu bat egiten ikastea,
ikastaroak hastea, enplegua topatzea edo familiako harremanak kudeatzea,
besteak beste. Melendroren hitzetan (2016), gazteen %77,8ak helduaro-
rako prestakuntza-programaren batean parte hartu du. Egoitza-zentroa uz-
teko unea estresagarria da eta, lehen asteetan euforia sentitu dezaketen arren
(Fernandez-Simo eta Cid, 2018), errealitateak bakarrik (Melendro, 2011)
eta beldurraren mende sentitzera daramatza (Montserrat eta Casas, 2012;
Campos, 2013). Beste erronketako bat zerbitzuetarako sarbidea galtzearena
da eta batzuek, gainera, migratzaile izateak suposatzen duen ziurgabetasu-
nei aurre egin behar diete (Hollingworth eta Jackson, 2016).

Adituek babes-sisteman egondako gazteen helduarorako trantsizio
arrakastatsu bat aurreikusten duten zenbait aldagai identifikatu dituzte, zei-
nak jarraian aipatuko diren. Arlo akademiko eta profesionalari dagokionez,
eskolak gazteak DBH amaitu dezan motibatzea, ikasten jarraitzeko bekak
nahiz laguntza pertsonalizatua ematea eta lan-egonkortasuna zein inde-
pendentzia ekonomikoa edukitzea (Melendro, 2011; Montserrat eta Casas,
2012; Ferndndez-Simo et al., 2020a; Martin et al., 2020) aipatzekoak dira.
Bizitegi-egoerari erreparatuz, trantsizio arrakastatsua egin duten gazteek
etxebizitza egonkor eta duina dute (Melendro, 2011). Beraz, etxebizitza-
ren arloan laguntzeko zerbitzuak beharrezkoak dira (Montserrat eta Casas,
2012), eguneroko bizitzako arazoak arindu eta ikasketetan kontzentratzeko
aukera ematen baitiete (Jackson eta Cameron, 2012). Ongizateari eutsiz,
aipatzekoak dira bai autonomia pertsonala (Ferndndez-Simo et al., 2020a)
eta baita egonkortasun emozionala ere (Melendro, 2011). Gizarte-babe-
sari helduz, amaren laguntzak (Galambos et al., 2018), hezkuntza-siste-
man integratutako babes-sistematik kanpoko lagunek eta eurekin hitz egi-
teko denbora hartu duen erreferentziazko heldu egonkor baten presentziak
(Jackson eta Martin, 1998; Martin eta Jackson, 2002; Montserrat eta Casas,
2012; Hollingworth eta Jackson, 2016) ezinbestekoak dirudite. Heldu ho-
nek, zehazki, hezkuntzari lehentasuna ematen dio eta ikasketa formalei da-
gokien arloan itxaropen handiak ditu (Montserrat eta Casas, 2012). Etorki-
zuneko itxaropenekin amaitzeko, bizi-proiektua izatea eta egunkortasuna

edukitzeko nahiz familia sortzeko nahia (Melendro, 2011; Hollingworth
eta Jackson, 2016) aldagai garrantzitsuak dira.

3. HELBURUAK ETA METODOLOGIA

Lan honen helburu nagusia Gipuzkoako Egoitza-harrerako Saretik ate-
ratzen diren gazteen helduarorako trantsizioa euren esperientzietatik ezagu-
tzea da. Honekin, beraien esperientziak eta bizitzako eremu desberdinetako
gaur egungo egoera zer nolakoa den ezagutu nahi da.

3.1. Metodologia

Lan hau paradigma interpretatibotik burutu da, Gipuzkoako Egoitza-
harrerako Saretik ateratzen diren gazteen helduarorako trantsizioa euren
esperientzietatik ezagutu nahi baita. Paradigma interpretatibotik ez ezik,
kritikotik burutu da, esperientzia horiek baliatuz hobekuntzak proposatu
baitira. Ikuspegi honen ezaugarria ez da soilik errealitatea ikertzea eta uler-
tzea, testuinguruan eraldaketak eragitea baizik (Melero, 2011). Maila me-
todologikoari begira, datu narratiboen bidez fenomeno jakin baten ingu-
ruko ezagutza sakona lortzea ahalbidetzen duen metodologia kualitatiboa
baliatu da (Gay, 1996, apud De Pelekais, 2000).

Informazio jasoketarako teknika gisa, elkarrizkezta erdi-egituratua au-
keratu da, non partaide guztiekin gidoi bera erabili daitekeen arren, gal-
deren ordena ez den halabeharrez jarraitzen (Trindade, 2016). Partaideen
disponibilitatea kontua dela eta, bi elkarrizketa indibidual eta sei talde-el-
karrizketa burutu dira.

3.1.1. Partaideak

Zortzi izan dira elkarrizketatutako gazteak, zazpi mutil eta neska bat,
elur bolaren teknika bidez erreklutatuta. Beraien batez besteko adina
19,75 urtekoa da, 18 urte gazteenak eta 22 zaharrenak. Jatorriari dagokio-
nez, bat ezezik guztiak marokoarrak dira. Gazte guztiak Gipuzkoako Egoi-
tza-harreran artatuta zeudela igaro ziren nagusitasunera. Partaide guztiak,
Euskal Herrian jaio zen bat izan ezik, familia-erreferenterik gabeko gazte
migratzaile marokoarrak dira. Zortzi gazteetatik sei Gipuzkoako babes-sis-
temara 18 urteak betetzear sartu ziren. Horietatik, hiruren lehenengo hel-
muga Donostia izan zen, gainontzekoak beste hiri batzuetan egon ziren
bexalaxe (Melilla, Torremolinos, Madril edo Katalunia, besteak beste). Ba-
bes-sistemara 18 urteak betetzear zeudela sartzearen ondorioz, egoitzen-al-
daketa kopurua txikia izan da, eta batzuek larrialdiko etxebizitza baino ez
dute ezagutu. Beste bi gazteak, berriz, Gipuzkoako babes-sistemara 9 eta

10 urterekin sartu ziren. Beraz, egoitzen aldaketa-kopuru handiagoa bizi
izan dute: emantzipazioko pisua kontuan hartu gabe, lau eta hiru aldaketa,
hurrenez hurren.

Hezkuntza mailari dagokionez, DBH-ko titulua zortzi gazteetatik hiruk
baino ez dute eskuratu, besteek Oinarrizko Lanbide Heziketako kurtso ba-
tean matrikulatuz. Aipatu beharra dago gazte migratzaile biren kasuan, be-
raien jaioterrian ikasketak egiteari utzi behar izan ziotela lan egiteko.

4. DATUEN ANALISIA

Landa lanean jasotako informazioa kategorizatzeko orduan metodo
mistoa baliatu da: aldez aurretik aurreikusten ziren kategoriak egokitzea
edota berriak eranstea ahalbidetzen duena, alegia. Horiek horrela, ordena
kronologiko bati erantzuten dioten bi dimentsio nagusi daude: helduaro-
rako trantsizioa eta orainaldia. Hauek aldi berean kategoria eta azpikatego-
ria desberdinetan banatuta daude (ikus 1. taula).

1. taula
Informazioaren kategorizazioa

Dimentsioa Kategoria Azpikategoria
Prozesua.
Helduarorako
.. Aukerak.
trantsizioa
Mugak.

Bizitegi-egoera.
Arlo akademiko eta profesionala.

Familiarteko esparrua.

Egoitzako esparrua.

Sare soziala. Testuinguru hezigarri formalak eta
ez-formalak.

Lagunarteko esparrua.

Orainaldia

Ongizate fisikoa.
Ongizate orokorra. Ongizate psikologikoa.
COVID-19aren eragina.

Aurreiritziak.

Egileak sorturikoa.

5. EMAITZAK
5.1. Lehenengo Dimentsioa: Helduarorako Trantsizioa

Helduarorako trantsizioari dagokion dimentsioan prozesu honek dakar-
tzan bizipenei, etxebizitzaren nahiz prestakuntzaren arloan edukitako au-
kerei eta, azkenik, aurre egin behar izan dieten mugei buruzko informazioa
biltzen da. Hau azaldu ahal izateko, hiru kategoria sortu dira: prozesua, au-
kerak eta mugak.

5.1.2. Prozesua

Prozesuari dagokion kategorian gazteek hiru une bereizi dituzte: egoi-
tza-harrerako baliabidetik ateratzeko gogoak ote zituzten, horretarako prest
ote zeuden eta baita nola sentitu ziren ere. Hasieran, gehienak egoitzatik ate-
ratzeko gogotsu zeuden, Anas'-en «todos queriamos salir» edo Najim-en
«;cuando viene este dia para salir?» esaldiak honen adierazle izanik. Dena
den, honek ez du esan nahi horretarako prest zeudenik.

Siriak adin-nagusitasuna unibertsitateko hautaprobekin alderatzen du:
«¢Es como cuando estds en bachiller y se habla todo el rato de selectividad?
Pues los 18 son como eso». Guztiek, neurri handiagoan edo txikiagoan, hel-
duarorako prestakuntza jaso dutela adierazi dute. Hala ere, honakoa etxeko
lanetara eta lan- nahiz ekonomia-arloko kudeaketetara mugatu da. Yassin-ek
«Te ensefian la limpieza y a hacer la cama» dio. Hala ere, gazte gehienek ez
zeudela prest edo, Andoniren kasuan bezalaxe, prest egotera «derrigorturik»
zeudela diote. Abdel-i, adibidez, bere urtebetetzean bertan egoitza utzi behar
zuela esan zioten: «a las cinco de la mafiana de mi cumpleafios, yo estaba
durmiendo y me dijeron: fuera». Horiek horrela, euren testigantzetan bi sen-
timendu gailendu dira: ziurgabetasuna eta beldurra, alegia. Gazteen hitzak
gurera ekarriz: «no sabes donde ir» (Abdel); «;y ahora qué va a pasar?» (Si-
ria) edo unibertsitatea ordaintzeko gai izango ote zen zalantza zuen gaztea:
«fue duro pensar que son mil y pico euros de universidad» (Alex).

5.1.2. Aukerak

Kategoria honetan bizitegiari, terapia psikologikoari eta prestakuntzari
dagozkion aukerak jasotzen dira. Siriak dionaren arabera, gaizki pasa zuen,
ez baitzekien etxebizitzarik edukiko ote zuen: «Justo en la temporada en la
que yo salia se quitaron las prérrogas y no habia plazas». Gainera, bi irado-
kizun egin zizkioten: konfiantzarik ez duen anaiekin joatea edo aurrezkie-

I Gazteen izenak ezizenak dira. Beraien anonimatua bermatze aldera, gustuko zuten
ezizen bat proposatzea eskatu genien ikerketan erabiltzeko eta beraien zitak aurkezteko.

kin ostatu bat ordaintzea, hain zuzen ere. Azkenean, luzapen baten ostean,
emantzipazio pisu batera joateko aukera eman zioten:

«Precisamente porque habia hecho bien las cosas, hicieron como un
caso especial, y me dieron una prérroga. Al final me fui a un piso de
emancipacién (...). A mi no me ha aportado mucho, por no decir nada.
Me ha aportado la casa que necesitaba en ese momento, que aprendi a
cocinar y que aprendi a gestionar dinero.»

Gainontzekoek, berriz, aukera ezberdinak eduki zituzten: lau kalean
nahiz aterpeetan egon direlako, bi erakunde bateko pisuetan daudelako (bat
kalean nahiz aterpeetan egon den horietako bat izanik) eta hiruri emantzi-
pazioko etxebizitzak eskaini zitzaizkielako. Terapia psikologikoari errepa-
ratuz, bi gazteek erabili ahal izan zuten: bai Anas-ek eta baita Siriak ere.
Lehenak psikologoak lasaitu nahi zuela dio. Bigarrenari, berriz, babes-sis-
tematik atera zenean urritzat jotzen duen 9 saioko luzapena egin zioten.
Prestakuntzari dagozkion aukerekin amaitzeko, bi gazteek Arrakasta pro-
graman? parte hartu dute. Biek, honengatik izango ez balitz, ez liratekeela
unibertsitatean egongo diote.

5.1.3. Mugak

Partaideek helduarorako trantsizioan antzemandako zenbait mugen be-
rri eman dute. Batetik, sei gazteri prestakuntza jasotzea gustatuko zitzaien:
bai bulegotikaren ingurukoa eta baita curriculumaren lanketari begira-
koa ere. Prestakuntzaren harira, Yassin-ek zera dio: «Igual nos deberian
ensefiar como funcionan las cosas fuera: como es la cultura, como es la
gente...». Bestetik, egoitzatik ateratzean «paperak» eta lana behar zituztela
diote. Bestalde, batzuk ez ziren hezitzaileekin konektatzera iritsi, hau Siria-
ren kasua izanik. Bere hitzetan:

«En el piso de emancipacién tengo el recuerdo de que no me motiva-
ban. De hecho, al revés, me desmotivaban. Mismamente, tipico que en
Bachiller te presentas a subir nota, ;no? Pues yo me acuerdo que la tnica
discusién que tuve en ese sitio fue porque una educadora me empezé a
preguntar «;y por qué vas a hacerlo? No te hace falta.»

Gazte berak egoitza-harrerako baliabideetan gehiegizko babesa dagoela
dio. Izan ere, 18 urteak betetzean, gazte gehienek erabateko zaurgarritasu-

2 Arrakasta programa UPV/EHU eta hiru Aldundiek sortutako programa aitzindari bat
da, zeina haur eta nerabeen babeserako eta gizarte inklusiorako sistemen barruan dauden
gazteek unibertsitatean sartzeko eta goi mailako ikasketak arrakastaz bukatzeko aukera izan
dezaten sortu den (https://www .ehu.eus/eu/web/ikasleak/arrakasta).

narekin topo egiten dute. Bere kasuan, adibidez, ordura arte izandako ero-
sotasun batzuei uko egin behar izan zien:

«Tuve que dejar Crossfit porque no se contempla en absoluto. Pero
bueno, igual que los estudios, que nunca he sentido que los consideren
prioritarios. Si yo tengo que pagar una academia, ;cémo lo hago? O un
psicélogo. A mi me hubiera encantado seguir yendo al psicélogo, pero
no podia permitirmelo.» (Siria)

5.2. Bigarren Dimentsioa: Orainaldia

Orainaldiari dagokion dimentsioan egoitza-harreran dauden haur nahiz
nerabeen inguruko aurreiritziak jasotzen dituen kategoria sortu da. Hone-
kin batera, ongizateari dagokion kategoria hiru azpimultzoetan banatu da:
ongizate fisikoa, psikologikoa eta, azkenik, COVID-19aren eragina.

5.2.1. Bizitegi-egoera

Zortzi gazteetatik bi aterpeetan, bi erakunde bateko etxeetan, bi parte-
katuriko pisuetan eta bi emantzipazioko pisuetan bizi dira. Batetik, ater-
pean bizi den Yassin-ek eguna bertatik kanpo eman behar dutela dio eta,
ondorioz, Abdel-ek parkean liburuak irakurri ohi dituztela eransten du:
«Durante el dia, como no puedo estar en el albergue, leo libros en el par-
que». Bestetik, Anas eta Najim erakunde bateko pisuetan bizi dira. Bes-
talde, erakunde baten laguntza jasotzen duen Rafa eta Gizarteratzeko La-
guntza Ekonomikoa eta Arrakastaren 50 euroko plusa jasotzen dituen Siria
partekaturiko pisuetan bizi dira. Azkenik, Andoni eta Alex emantzipazioko
pisuetan daude, urtebetez eta zortzi hilabetez hurrenez hurren. Alex-ek,
zehazki, txikien pisuan egotetik emantzipazioko pisu batean egotera alda-
keta nabaritu du:

«He notado mucho cambio de un piso de menores a uno de emanci-
pacidn, sobre todo, por las exigencias que se le piden a la gente. Es de-
cir, porque td en un piso de menores estds obligado. (...). En cambio, en
un piso de emancipacion si no cumples con unos requisitos, no estas. Por
lo tanto, eso hace que haya una atmdsfera mas positiva o mds construc-
tiva.»

Bestalde, gazteetako batzuek euren egoera ekonomikoaren inguruan
hitz egin dute. Alex-ek, adibidez, emantzipazioko pisuan 350 euro jaso di-
tzake. Horietatik 200 oinarrizko premiak asetzeko, 100 beste gastu batzue-
tarako eta 50 aurrezkietarako dira. Honetaz gain, gazte berak (Alex) ez
duela pagarik dio, bere ustez oinarrizko premiatzat jo beharko litzatekeen

akademia batean gastatzen duelako: «Entonces, esos 100 euros de paga no
son reales, porque ahi entran muchas cosas». Siriari, berriz, urtebete barru
Gizarteratzeko Laguntza Ekonomikoa amaituko zaio. Dena den, ez du uste
Diru-sarrerak Bermatzeko Errenta (RGI gisa ezagunagoa) eskatuko duenik,
erabat burujabea izan nahi baitu:

«La gente me dice que estudie el afio que viene, pero no, porque se
me acaba la ayuda y es una estabilidad que ya no voy a tener. Puedes co-
ger la RGI, pero no quiero mds ayudas. A mi me gusta trabajar porque,
cuando trabajas, no te dan la ayuda y es la forma que tengo de sentirme
bien. Estoy muy cansada de ayudas. Quiero valerme al cien por cien por
mi misma y no depender de nadie.»

5.2.2. Arlo Akademiko eta Profesionala

Zortzi gazteak ikasten ari dira: bost Sukaldaritzako eta Jatetxe-ar-
loko Oinarrizko Lanbide Heziketa, bat Elektrizitateko eta Elektronikako
Oinarrizko Lanbide Heziketa eta bi Unibertsitateko Graduak. Ikasketak
gustukoak dituzten galdetzen zaienean, iritzi-banaketa dago, batzuk po-
zik daudelako baina beste batzuek beste zerbait ikastea nahiago lukete-
lako (Rafa eta Najim-en kasuan, adibidez, eskola pribatuetan baino ez
dagoen ile-apainketa). Dena dela, guztiek ikastearen garrantzia aipa-
tzen dute: lanerako (Yassin, Abdel, Andoni eta Rafaren kasuan), bizitza
egonkorra edukitzeko (Siriaren kasuan) eta laguntza eskatu nahiz erla-
zionatzeko (Anas, Najim eta Alex-en kasuan). Bestalde hiru gaztek Hel-
duen Hezkuntza hasi zuten baina, ordutegien bateraezintasuna ikusirik,
utzi dute.

Guztiak aktibo egotearen garrantzian bat etorri dira. Anas-ek «No pue-
des estar dormido todo el dia, tienes que hacer algo», Alex-ek «Estar dos
meses de verano tirado en la cama tampoco es plan» eta Siriak «En cuanto
no estoy trabajando o estudiando me siento indtil» diote. Ildo honetatik,
aurrezteko helburuarekin, egun bi gaztek baino ez dute lana egiten: Siriak
zerbitzari gisa eta Alex-ek klase partikularretako irakasle gisa, hain zuzen
ere. Ostalaritzan 18 urteetatik daramatzan Siriak zera dio:

«Me ha hecho ver que soy una persona que necesita trabajar. Por una
parte entiendo cosas que antes no como, por ejemplo, las nominas. Por
otra parte, me ha aportado a nivel personal, porque la hosteleria te exige
ser sociable. También es verdad que (...) aguanto las justas. Me ha dado
esa seguridad que antes no tenia.»

Gainontzekoen kasuan, lanean ez aritzeko arrazoi ezberdinak daude:
hala lan-baimena iraungita edukitzea nola, erakunde bateko pisuetan bizi
direnen kasuan, baldintza lanik ez edukitzea izatea. Anas-ek aurrekoa ho-

nela azaltzen du: «No puedes vivir en el piso e ir a trabajar. Te dan dos me-
ses como mucho para ahorrar y después alquilar».

5.2.3. Sare Soziala

Partaideek euren lagunek bizitzako esparru ezberdinetan eragina izan
dutela diote. Alex-ek, adibidez, eskolan ezagutu zuen lagun-taldeak fami-
liari dagozkion gaietan lagundu duela dio: «Me han ayudado con todos los
temas familiares. O sea, he llegado a dormir en sus casas cuando lo he ne-
cesitado». Siriak, berriz, bere ibilbide akademikoarengan eragin dutela uste
du: «Mis amigas han influido mucho en mi itinerario académico».

Orokorrean laguntza eskatzea kostatzen zaiela diote. Alex-ek, adi-
bidez, zera dio: «Soy un poquito robot en ese sentido y peco de raciona-
lizarlo todo. (...). Lo pongo todo un poco en perspectiva. Normalmente
siempre estoy bien de cara al publico». Siriak, halaber, ondokoa erantzun
du: «Como he tenido tanta ayuda, me cuesta pedirla. Siento que estoy reci-
biendo compasion. Intento valerme por mi misma en todos los aspectos».
Besteek ere, hurrengo azpikategorian azalduko den bezalaxe, senideei ez
diete haien arazoen berri ematen.

5.2.3.1. Familiarteko Esparrua. Familia-erreferenterik gabeko gazte
gehienek euren senideak faltan botatzen dituztela eta, ondorioz, egunero
haiekin hitz egiten dutela diote. Hala ere, euren arazoen berri ematea kos-
tatzen zaie. Zehazki, Rafak «No puedes decirle a tu familia que estds muy
jodido» eta Yassin-ek «Tu sabes que tu familia lo estd pasando muy mal y
no te lo dicen» diote. Zortzi urtez bere familia ikusi gabe egon zen Siria-
ren harremana, berriz, ez da horren estua: «Tengo buena relacién con mi
familia, pero, por decirlo de alguna forma, es bastante distante. De hecho,
yo a mi madre la tengo fijada en WhatsApp, porque si no se me olvida lla-
marla». Azkenik, Alex-ek familia biologikoa bere bizitzako esparrurik
konplexuena dela dio: «Hay gente que si se cae tiene una familia que les
va a levantar. Yo si me caigo con 24 afios (...) no va a haber nadie que me
levante o ninguna casa a la que volver».

5.2.3.2. Egoitzako Esparrua. Azpikategoria honetan gazteek egoitza-
harrerako baliabideko nahiz egungo hezitzaileekin duten harremana jaso da.
Batetik, lau gaztek egoitza-harrerako baliabideko hezitzaileekin harremana
mantentzen dutela diote. Alex-ek, adibidez, bazkaltzera gonbidatu izan du-
tela dio: «Me han invitado muchas veces (...) pero no quiero. No por ellos,
con los educadores me llevo muy bien, sino porque tengo que aguantar a
ocho chavales». Siriak, halaber, hezitzaile asko erreferentetzat dauzka: «He
tenido muchos educadores que para mi han sido referentes. (...). Con una
educadora, por ejemplo, me fui de viaje a Italia. Tengo educadores a los que
puedo pedir ayuda. Otra cosa es que no lo haga, pero cuento con ellos». Ai-
tzitik, ez da emantzipazio-pisuko hezitzaileak bisitatzera joan.

Bestetik, bi gaztek egungo hezitzaileen laguntza funtsezkotzat jo dute:
bai Anas-ek eta baita Najim-ek ere.

5.2.3.3. Testuinguru Hezigarri Formalak eta Ez-formalak. Hezkuntzari
dagokion azpikategoria honek bi esparru barne hartzen ditu: bai formalak
eta baita ez-formalak ere. Batetik, OLH ikasten duten gazteek irakasleekin
harreman ona dutela diote. Dena den, partaideetako batzuek aditzera eman
dutenez, egoitza-harrerako baliabideetan hezkuntza formala ez da lehenes-
ten. Honen ondorioz, egoitzarekin batera eskolaz aldatzeaz gain, nerabeak
OLH bideratzeko joera dago. Egun egoitza-harrerako baliabideekin harre-
man estua duen Siriak honela dio:

«En (egoitza) estoy viendo muy claro que lo académico estd en un
segundo plano (...). Por ejemplo, ahora ha entrado un chaval al que han
apuntado a cocina, y yo le decfa “;pero te gusta?” y él me decia que no.
(En serio este es el valor que se le da a lo académico? Igual si priorizas
la educacion le estds dando una esperanza de vida.»

Agerian geratu denez, hezkuntza formalari ematen zaion lehenespen
txikiaren arrazoia ehuneko handi samar batek DBHra iristen denean erre-
pikatzen duela eta, honen ondorioz, espektatibak lasaitu eta Erdi Maila egi-
teko esaten zaiela da. Honekin batera, akademia baten aurrekontua ez dela
terapiaren bizkortasun berarekin onartzen uste du. Bestalde, esparru ez-for-
malari erreparatuz, aterpe batean dagoen eta egun batzuk kalean ematen
dituen Yassin-ek zentroren batean egoteko aukera eskaini beharko litzaie-
keela dio:

«Creo que ya los hay (...). En Diputacién te dicen “estds aguantando,
estds haciendo las cosas bien”. Al final te llaman para decirte “nosotros
no ayudamos a las personas que estdn bien de cabeza”. Pues igual tienes
que empezar a tomar unas pastillas e ir alli a hacer algtin gesto tonto para
que te digan “esta persona estd mal de cabeza, se va a volver loco”. No
quieren que seamos buenas personas ;sabes? Es que tienes que hacer el
tonto para salvarte de esta situacién.»

5.2.4. Ongizate Orokorra

Gehienek gaur egun babes-sisteman zeudenean baino hobeto daudela
diote. Anas-ek, adibidez, arrazoia ondokoa dela dio: «Antes no tenia mo-
vil y tampoco podia salir solo». Alex-ek, halaber, zera erantzun du: «La
verdad es que mejor porque, como estaba en un piso en el que estaba tan
mal, estar en un piso mil veces mejor es una maravilla». Ildo beretik, Si-
riak bere burua «autonomo» gisa definitzeak zoriontsu egiten duela dio.
Ongizateari eutsiz, partaide askok kirolaren garrantzia azpimarratu dute,

bai fisikoki eta baita psikologikoki ere. Anas eta Najim-i, adibidez, futbo-
lean aritzea gustatzen zaie. Alex-ek, berriz, surfean 10 urte daramazki eta,
gainera, gimnasiora joatea nahiz igeri egitea gustuko du. Azkenik, Siriaren
zaletasuna crossfit-a da. Dena den, babes-sisteman ez bezala 18 urteetatik
aurrera gastu hauek eurek ordaindu behar dituzte, batzuetan ekonomikoki
jasanezina izanik.

Ongizate Fisikoa. Partaide guztiek osasunez ondo daudela diote. Ildo
beretik, Siriak kirolak bere osasunean izan duen eragina nabarmendu du,
bai fisikoki eta baita psikologikoki ere: «A nivel fisico, por ejemplo, el de-
porte me ha ayudado siempre».

Ongizate Psikologikoa. Gazte hauek familiaren egoerak ongizate psi-
kologikoan eragiten diela diote. Izan ere, Alex-ek dioen bezalaxe, ez dago
haur edo neraberik egoera erosoa edukitzeagatik babes-sisteman artaturik
dagoenik. Dena den, batzuek terapiara joateko aukera emango balitzaie,
baztertuko luketela diote. Batetik, Yassin-ek terapiara «burutik gaizki dau-
den pertsonak» doazela iradokitzen du. Bestetik, terapia astuna dela adi-
tzera emanez, Anas-ek «me dan charlas» dio. Alex-en aburuz, berriz, te-
rapia garrantzitsua da: «de hecho, creo que es algo que todo el mundo
deberia trabajar». Siriaren iritziz ere, bere ongizate psikologikoa hobetzen
dute bai terapiara joateak eta baita kirolak ere. Dena den, gazte hauek dio-
tenez, 18 urteak dituztenetik psikologora joatea zailagoa da babes-sisteman
zeudenean baino.

5.2.5. COVID-19aren Eragina

Gazte hauek bizitzako esparru ezberdinetan COVID-19aren eragina
antzeman dute. Anas-ek, adibidez, ondo etorri zitzaiola dio egoitza-ha-
rrerako baliabidean hiru hilabete gehiago geratzen utzi ziotelako: «Por
el coronavirus he estado tres meses mds, porque nadie podia estar en la
calle. Tuve un poco de suerte». Abdel-ek, halaber, COVID-19aren on-
dorengo sei hileko diru-laguntza jasotzen du. Arlo akademikoan, berriz,
oztopo bat izan da: burutzen ari diren ikastaroak nahiko praktikoak iza-
nik ikasteari utzi behar izan ziotelako batetik edo, Alex-en kasuan, be-
girale izateko burutu beharreko praktikak bertan behera geratu zirelako
bestetik. Honen harira, unibertsitatea hasi berri duen Alex-ek erlaziona-
tzea konplexua dela dio: «Imaginate que llegas a una universidad donde
no conoces a nadie y tienes que relacionarte con gente con mascarilla,
sin poder hacer trabajos en grupo, con toque de queda... Es muy com-
plicado». Amaitzeko Siriari COVID-19ak lan-eremuan eragin dio, az-
ken lau urteotan taberna berean egon ostean, langileak Aldi Baterako
Enplegu Erregulazioko Espedientean (ABEE) daudela jakinda lan eske
joatera atrebitzen ez delako.

5.2.6. Aurreiritziak

Partaideek kolektibo honen inguruan dauden aurreiritziak aditzera
eman dituzte: bai, batzuen kasuan, euren jatorriagatik eta baita babes-sis-
temaren abegian egoteagatik ere. Jatorriari dagiokionez, Alex-ek ondokoa
kontatzen du: «En mi grupo habia un par de marroquies. Todos llevdba-
mos mochila y les registraban a ellos. (...). Pasa un dia, el mes que viene...
La policia tiene un perfil y, si lo tiene la policia, lo tiene la sociedad». Pi-
suetan bizitzeagatik dauden aurreiritziei helduz, egoitza-harrerako baliabi-
dea dagoen bizilagunen komunitatean giroa ez dela oso ona izaten diote.
Alex-en hitzetan:

«No saben de tu vida, pero ya eres un liante. (...). O hay ruido y te
llega un mensaje al dia siguiente “oye, nos han dicho que ha habido
ruido no se qué...”. Y no ha sido nada de tu planta. Para todo el vecinda-
rio ha sido el (solairua).»

Bizilagunen komunitatean ez ezik, babes-sistemaren abegian dauden
haur nahiz nerabeen inguruko aurreiritziak gizartean orokorrean daude. Si-
riak, adibidez, duela ez horrenbesteko pasarte bat gogoan du:

«Y una vez discuti con un chico de crossfit (...) y le pregunté “; pero
td qué sabes de los pisos?”. Y me contest6 “ah, lo que me han contado”.
Pues igual eso que te han contado no es verdad o igual eso que te han
contado es lo malo. Y le dije “que sepas que yo, con quien te llevas su-
per bien, he estado muchos afos en pisos. ;Y a que no soy la imagen que
td tienes de un piso de menores?”.»

Zoritxarrez, Siriak dioen bezalaxe, imajinario kolektibo honek tutore-
tzapeko haur nahiz nerabeak bizimodu «normala» nahi izatera edota beldu-
rra sentitzera daramatza:

«Yo con mis amigas, hasta que no pasé un tiempo, no les dije “estoy
en un piso”. Y veo que eso se repite ahora. Me da mucha rabia que mu-
chos nifios no quieran quedar con sus amigos porque no quieren que la
educadora vaya con ellos. ;Por qué un nifio tiene tanto miedo? Serd por
algo...»

Aitzitik, ez dirudi aipaturiko imajinario kolektiboa deseraikitzeko es-
fortzuak burutzen ari direnik. Siriak, adibidez, hedabideek eskuin mutu-
rreko alderdi batek Madrilen egindako azken kanpainari ahotsa eman dio-
tela dio: «Si tenemos esos mensajes de odio y somos una sociedad llena
de borregos en la que nos comemos con patatas todo lo que nos dicen, la
gente no va a ser critica». Alex-en elkarrizketan, halaber, hedabideek fa-

milia erreferenterik gabeko gazte migratzaile baten suizidioa Ibaiondoren
argazkiarekin lotu zutenekoa agerian geratu da. Izan ere komunikabideek,
besteak beste, kolektibo honen inguruan sustatzen duten irudi negatiboak
gizarte-politikengan eragina du. Beraz, Siriak dioen moduan, irudi nega-
tibo hori aldatu beharko litzateke: «Creo que debe eliminarse ya esa ima-
gen de delincuentes. No es asi y hay que normalizar los pisos de acogida».

6. EZTABAIDA ETA ONDORIOAK

Atal honetan ikerketa honen emaitzarik esanguratsuenak ekarriko dira,
arestian, oinarriztapen teorikoan azaldutako ikerketa eta ekarpen esangura-
tsuenekin eztabaidatu eta ikerketa-ondorio nagusiak mahaigaineratuz.

Partaide gehienak familia-erreferenterik gabeko gazte migratzaileak
izateak, kasu batzuetan, ibilbide ezberdinak egin izana berekin dakar. Bi-
zitegi-egoerari dagokionez, adibidez, egoitzen aldaketa-kopuru txikia bizi
izanaren arrazoia babes-sistemara 18 urteak betetzear sartu zirela da. Txi-
kiagoak zirela sartu ziren bi gazteen kasuan, berriz, aldaketa gehiago bizi
izan dituzte: emantzipazio pisua kontuan hartu gabe 3 eta 4 aldaketa, hain
zuzen ere. Hau Del Valle eta bere kideen (2008) nahiz Melendroren (2016)
emaitzekin bateragarria da, horien arabera, gazteen %60-ak gutxienez egoi-
tzaren aldaketa bat bizi izan baitu. Desegonkortasun honek arazoak dakarz-
kie baita helduarorako trantsizioan ere, Jackson eta Cameron-ek (2012)
diotenarekin bat eginez, etxerik edukiko ote zuten ez jakiteak ikasketetan
kontzentratzea galarazten baitzien. Marko teorikoan esandakoaren kontra,
adin-nagusitasuna betetzean ez da egon gazterik senideen etxera bueltatu
denik, baina migranteen kasuan jatorriko herrialdera bueltatzea porrot gisa
ulertzen dutelako da (Comasolivas et al., 2018). Horiek horrela, batzuek
kalean edo aterpeetan lo egin behar izan dute. Gaur egun, aldiz, bi gazte
aterpeetan, bi erakunde bateko etxebizitzetan, bi partekaturiko pisuetan eta
bi emantzipazioko pisuetan bizi dira.

Arlo akademiko eta profesionalari begira, familia-erreferenterik gabeko
gazteen erdiak baino gehiagok lehen hezkuntzako ikasketak dituela dio eta,
Marokon lanean hasteko ikasketak utzi behar izan zituzten bi gazteen ka-
suan izan ezik, besteek ikasketaren bat dute. Hala ere, zenbait adituek dio-
ten bezalaxe (Goyette, 2010; Gonzdlez-Navasa, 2018; Martin et al., 2020),
DBH amaitu dutenen kopurua txikia da: zortzi gazteetatik hiruk, alegia.
Horiek horrela, euren testigantzetan ikasteari uzteko zenbait arrisku-fak-
tore antzeman dira: hezitzaileen esparru formalarekiko itxaropen txikiak
batetik eta, independentzia-ekonomiko goiztiarra lehenestearen ondorioz,
nerabeak OLH-etara bideratzeko joera bestetik (Martin eta Jackson, 2002;
Montserrat eta Casas, 2010; Jackson eta Cameron, 2012). DBH bukatu du-
ten gazteen testigantzetan, berriz, zenbait babes-faktore ikusi daitezke:
hezkuntzari garrantzia eman dioten erreferenteak, babes-sistematik kan-

poko lagunak, interes pertsonalen garapena eta bizitza independenterako
prestakuntza, hain zuzen (Jackson eta Martin, 1998; Pecora et al., 2006,
apud Lépez et al., 2013). DBH eduki ala ez, Melendroren emaitzekin bat
eginez (2016), partaide gehienei egun ikasten dutena gustatzen zaie. Hala
ere, euren ametsetako lanbiderako prestatzen ari diren gazteak hiru beste-
rik ez dira, gaitasun ekonomiko urria arrazoi nagusietako bat izanik. Hez-
kuntzarekin jarraituz, adin-nagusitasuna betetzean gertatzen den babes-for-
malaren murrizketa unibertsitatera joateko oztopoetako bat da (Dinisman
eta Zeira, 2011; McNamara et al., 2017), eta honakoa bi partaideen kasua
dugu. Azkenean, Arrakasta programari esker, unibertsitatean ikastea lortu
dute. Beraz, ikasten jarraitzeko bekak ematea (Montserrat eta Casas, 2012)
eta egonkortasuna edukitzea (Goyette, 2010; Melendro, 2011; Martin
et al., 2020) faktore erabakigarriak dirudite.

Arlo akademikoak ez ezik, laneratzeak garrantzia handia du, partai-
deen gehiengoak —Diaz (2014) eta Krahn nahiz kideekin (2021) bat egi-
nez— norbere gogobetetzea eragin dezakela uste baitu. Partaideetako bati,
adibidez, ostalaritzan lan egiteak bere buruarengan segurtasuna eman dio.
Ostalaritzaren harira, adituek babes-sistemaren abegian egondako gazteen
artean honakoa sektore nagusia dela diote (Melendro, 2011; Melendro,
2016; Gonzalez-Navasa, 2018). Aitzitik, gazte migranteen laneratzea neke-
zagoa da, EAEren kasuan %78,2-a administrazio-egoera irregularrean bai-
tago (Comasolivas et al., 2018). Dena den, bost partaide Sukaldaritza eta
Zerbitzuko Oinarrizko Lanbide Heziketa ikasten ari direnez, sektore hone-
tan lan egingo dutela aurreikusi daiteke. Egun lanean egon edo ez guztiek
«aktibo» mantentzearen garrantzia azpimarratu dute, honekin batera, lana
eta egungo egoera ekonomikoa euren kezka nagusietako bat direla erantsiz.

Sare sozialari helduz, babes ekonomikoa edota emozionala lortzeko
ezin izan dute senideengana jo eta honek ondorio negatiboak dituela fro-
gatu da (Campos, 2013; Santana et al., 2018). Familia-erreferenterik ga-
beko gazteek, zehazki, honen arrazoia euren senideak ere gaizki pasatzen
ari direla da (Courtney eta Dworsky, 2006; Lépez et al., 2013).

Familiaz gain, hezitzaileak gazte hauen sare sozialaren eragile garran-
tzitsuak dira. Horiek horrela, gazteek zenbait gaietan bat egin dute, hala
nola, hezkuntza-taldearen egonkortasunaren garrantzia edota hezkuntza
formalarekiko itxaropen altuagoen beharra. Elkarrizketatutako gaztee-
tako batzuek ez dituzte hezitzaileak babes-iturritzat jotzen, emaitza honek
beste ikerketa batzuekin bat egiten duelarik (Martin, 2011; Gonzélez-Na-
vasa, 2018; Martin et al., 2020). Baina, sektorearen prekarietateaz jabetuta
(Fernédndez-Simo et al., 2017), desegonkortasunak konponbide zaila duela
diote. Bestetik, Jackson eta Martin-ekin (1998) bat eginez, gehienek hezi-
tzaileen aldeko motibazio txikia antzeman dute: horietako baten kasuan,
batxilergoan nota igotzeko azterketara ez aurkezteko iradokiz, adibidez.
Honen arrazoia askok errepikatzen dutela eta, ondorioz, Jackson eta Came-
ronek dioten bezala (2012) ibilbide profesionalak lehenetsi ohi direla da.

Aitzitik, eurengan itxaropena duen heldu egonkor baten presentziak ezin-
bestekoa dirudi (Jackson eta Martin, 1998; Martin eta Jackson, 2002; Mon-
tserrat eta Casas, 2012; Hollingworth eta Jackson, 2016; Ferndndez-Simo
et al., 2020b).

Sare sozialari eutsiz, partaideek testuinguru hezigarri formalen eta ez-
formalen inguruan hitz egin dute. Partaide gehienak familia-erreferenterik
gabeko gazte migratzaileak dira eta, beraz, babes-sistemaren abegian den-
bora gutxi egotearen ondorioz eskolen aldaketa-kopuru txikia bizi izan dute.
Denbora gehiagoz egon diren gazteen kasuan, berriz, haurrak eta nerabeak
eskolaz etengabe aldatzeko joera dagoela diote. Beraz, hau zenbait adituek
diotenarekin bateragarria da (Jackson eta Martin, 1998; Jackson eta Came-
ron, 2012). Hala ere, etengabeko aldaketa hauek euren ongizatean eduki
dezaketen eragina ikertzea interesgarria litzateke. Gaur egun, irakasleekin
eta ikaskideekin duten harremana ona da. Aisialdiaren harira, Melendrok
(2011) eta Montserrat zein Casasek (2012) aditzera eman zuten moduan,
euren zaletasunak oso ohikoak dira: kirola egitea edo lagunekin geratzea,
alegia. Aitzitik, babes-sistemaren abegian egoteari utzi ziotenetik, zenbait
zerbitzuei uko egin behar izan diete: kirol-jardueren harpidetzari, adibidez.

Sare sozialarekin amaitzeko, Montserrat eta Casas-en (2012) ikerke-
tan bezalaxe, egoitzetan denbora luzeagoz egon diren gazteek ikasten ari
diren babes-sistematik kanpoko lagunak edukitzearen garrantzian bat egin
dute: ikasten jarraitu dezaten animatu baitituzte, besteak beste. Babes-siste-
mara sartzeko adina dena delakoa, berriz, gazte guztiak gauza batean ados
daude: laguntza eskatzea kostatzen zaiela, hain zuzen. Beraz, zentzu ho-
netan, ikerketa honen emaitzak Melendroren (2016) ekarpenetara hobeto
egokitu dira Martin eta bere kideen (2020) ekarpenetara baino. Zehazki, bi
arrazoi gailendu dira: nork bere kabuz moldatzeko beharra batetik eta seni-
deak kezkatu nahi ez izatea bestetik (gaizki baitaude).

Ongizatearen inguruan galdetzean, bi azpigai bereizi dira: bai fisikoa
eta baita mentala. Gazte guztiek osasun fisikoaz ondo daudela diote, eta
emaitza hau zenbait adituek diotenarekin bateragarria da (Melendro, 2012;
Melendro, 2016). Aldiz, egonkortasunik gabeko sektorea izateak eta emo-
zio positiboak ingurune egonkorretan sortzen direla frogatu izanak (Fang
et al., 2018), ongizate mentalaren esparruan arazo handiagoak izan zitzake-
tela pentsarazten zuen. Aditzera eman dutenez, aipaturiko desegonkortasu-
nak —hala profesionalena nola eurena— ongizatean eragin negatiboa izan
du (adibidez, loturak sortzea oztopatuz). Aitzitik, zortzi gazteetatik terapia
soilik hiruk jaso dute eta, horien artean, baliagarria izan zaiela bik baino ez
dute uste. Adin-nagusitasunak askotariko estres-iturriak dakarzkien arren
(Montserrat eta Casas, 2012; Hollingworth eta Jackson, 2016) eta, beraz,
terapia psikologikoa ezinbestekoa dela uste bada ere (Martin et al., 2020),
batzuek saioak eskainiko balitzaizkieke baztertuko lituzketela diote. Onar-
tuko lituzketela dioten gazteak, zehazki, babes-sisteman denbora luzeagoz
egondakoak eta, beraz, aurrez terapia jaso dutenak dira. Baliteke hauxe te-

rapiarekiko estigma gutxiago edukitzearen arrazoia izatea. Hala ere, 18 ur-
teak dituztenetik terapiara joatea zailagoa dela diote. Dena dela, gehienen
hitzetan orain hobeto daude babes-sisteman zeudenean baino, eta honek al-
dez aurreko ikerketekin bat egiten du (Dixon, 2008; Melendro, 2011; Me-
lendro, 2016). Honen eragile gisa orain daukaten autonomia handiagoa eta
etxebizitzako giro hobea aipatu dituzte.

Egungo osasun-egoera medio, COVID-19ak gazte hauengan izan duen
eragina aipatu gabe ezin dugu ongizatearen gaia amaitutzat eman. Horiek
horrela, esparru ezberdinetan eragin die. Gazte bati, adibidez, egoitza-ha-
rrerako baliabidean denbora luzeagoz geratzen utzi zioten. Beste batek, ha-
laber, COVID-19aren ondorengo diru-laguntza jasotzen du. Esparru aka-
demiko nahiz profesionalean, aldiz, oztopoa izan da: konfinamenduan
ikasteari utzi behar izan ziotelako edo, ostalaritzan lan egin izan dutenen
kasuan, lan-eskaintzaren beherakada nabaritu dutelako. Era berean, erla-
zionatzea zailagoa suertatzen ari zaie.

Iraganeko eta orainaldiko egoeraz gain, euren bizitzetako inflexio-
punturik handienetakoari buruz galdetu zitzaien: adin-nagusitasuna, hain
zuzen. Melendrok (2016) gazteen gehiengoak helduarorako prestakun-
tza jasotzen duela dio eta, kasu honetan, gazte guztiek orain esandakoa
berretsi dute. Dena den, nagusiki etxeko lanetara eta kudeaketa ekono-
mikora mugatu da. Euren bizipenei dagokienean, Ferndndez-Simo eta
Cid-en (2018) ikerketan esan bezala, hasieran egoitzatik ateratzeko egu-
nak zenbatzen zituzten. 18 urteak betetzean, berriz, ez zeudela atera-
tzeko prest diote. Horiek horrela, guztiek bi sentimendu aipatu dituzte:
bai ziurgabetasuna eta, zenbait adituen emaitzetara egokituz (Montse-
rrat eta Casas, 2012; Campos, 2013), baita beldurra ere. Sentimendu ho-
riek nora joan edo zer gertatuko zen ez jakitearen ondorio ziren eta, aldi
berean, horiek zenbait arlotan eragina zuten (arlo akademikoaren baitako
kontzentrazio txikiagoa, adibidez). Horietaz gain, Melendroren ikerketan
(2011) aipatutako bakardadea eta, gazte baten kasuan, prozesu bikain ba-
ten ostean emaitzarik ez lortzeko arriskuak eragindako amorrua azpima-
rragarriak dira.

Testuinguru honetan, gazteek jarraian azalduko diren aukerekin eta
mugekin topo egin zuten. Aukerei dagokienez, egun emantzipazioko etxe-
bizitzetara 18 urteak betetzen dituzten gazteen kopuru txiki batek baino
ezin du sartu. Ikerketa honetan, zehazki, zortzi gazteetatik aukera hau hi-
ruri baino ez zitzaien eman. Ondorioz, lau gazte kalean nahiz aterpee-
tan egon dira. Bi gazte, berriz, erakunde bateko pisuan daude (bat kalean
nahiz aterpeetan egon den horietako bat izanik). Zenbaitek emantzipa-
zioko etxeetan autonomiara bideratutako estrategia gehiago daudela dioten
arren (Ferndndez-Simo et al., 2020a), ikerketa honetan agerian geratu de-
nez, gazteek batzuetan euren burua kudeatzeko gaitasuna mugatuta ikus-
ten dute. Gazteetako batek dionez, emantzipazio-pisuan hileroko erosketan
gastatu ez duten dirua ezin da aurreztu, entitateak tiketen bidez justifikatu

duten kopurua baino ez baitie ematen. Aukerekin jarraituz, 18 urteak be-
tetzean terapiara joateko aukera galtzeak, berriro ere, gazte hauek eraba-
teko babesetik zaurgarritasun-egoera batera igarotzen direla frogatzen du.
Zehazki, saio gutxi batzuetako luzapena jaso zuen gazte baten kasua bes-
terik ez dugu. Aitzitik, lehenago esan bezala batzuek terapiara joateko bo-
rondaterik ez duten arren, behintzat, guztiei aukera hori eman beharko li-
tzaieke. Aukerekin bukatzeko, gazte guztiak ikasten ari dira, baina honek
ez du esan nahi edozein trebakuntza burutzea erraztu zaienik. Batzuek,
adibidez, eskola pribatuetan eskaintzen den ile-apainketa ikasi nahiko lu-
kete eta, honen ordez, Sukaldaritza eta Zerbitzuko OLH burutzen ari dira.
Honen harira, Arrakasta programarengatik izango ez balitz, unibertsitatean
dauden bi gazteek ezin izango zuketela ordaindu diote.

Mugei erreparatuz, beste ikerketa batzuetan gazteek autonomoagoak
izaten erakutsi beharko litzaiekeela esan izan dute, hala partaidetza galarazi
zaielako nola gehiegizko babesa sentitu dutelako (Soldevila et al., 2013;
Hollingworth eta Jackson, 2016; Ferndndez-Simo eta Cid, 2018). Iker-
keta honetan emaitzak antzekoak dira, gazteek partaidetza handiagoa fal-
tan bota dutelako edota, adin-nagusitasuna betetzean, ordura arteko «ero-
sotasunak» galdu dituztela konturatu direlako. Prestakuntza, autonomiari
dagokionean ez ezik, beste esparru batzuetan faltan bota dute: bulegotika
eta curriculumaren lanketari buruzkoa, besteak beste. Ildo beretik, fami-
lia-erreferenterik gabeko gazte migratzaileek gizarte hartzailearen kultu-
rari buruzko informazioa eman beharko litzaiekeela diote. Behin 18 urteak
betetzean, emantzipaziorako programek ezin dituzte gazte guztien premiak
asebete (Fernandez-Simo et al., 2020a) eta, honen ondorioz, gazte batzuk
kalean bizi behar izan dira edota unibertsitatera iristeko aukera emango ote
zitzaien zalantza eduki dute. Honekin batera, Hollingworth eta Jackson-ek
esan bezalaxe (2016), zenbait zerbitzuei uko egin behar izan diete: kirol-
jardueren harpidetzari, akademia bateko behar haina klase jasotzeari edo
terapiara joateari, besteak beste. Gazte migratzaileetako batzuek, aipatu-
riko mugei ez ezik, egoera administratibo irregularrean egotearen beldu-
rrari aurre egin behar diote.

Partaideen testigantzetan teorikoki gehiegi funtsatu ez den gai bat
azaldu da: aurreiritziena, alegia. Zehazki, bi multzoetan sailkatu litezke:
bai jatorriaren araberakoak eta baita administrazioaren tutoretzapean ego-
tearen ondoriozkoak ere. Gazteetako batek, adibidez, poliziak jatorri ma-
rokoarreko lagunak miatu izan dituela gogoan du. Tutoretzapean egotea-
ren ondoriozko aurreiritziak, halaber, maila ezberdinetan antzeman dira.
Lagunekin hasteko, partaideetako batzuek denbora bat igaro arte ez zie-
tela pisu batean bizi zirenik esan diote. Are gehiago, horietako batek uni-
bertsitateko ikaskideei oraindik ez diela ezer esan dio (horregatik gezu-
rren bat esan behar izan duen arren). Bizilagunekin jarraituz, harremana
hobetu litekeela diote, arazoren bat dagoenean errudunak harrera- edo
emantzipazio-pisuko pertsonak izan direla pentsatzeko joera baitago. Az-

kenik, Epeldek dionez (2016; 2017) ez da pertsona hauen egoera ulerta-
razteko sentsibilizazio-lanik egiten eta, honen ondorioz, gazteetako ba-
tek bere burua komentario negatiboak deseraikitzera derrigorturik ikusi
duela dio (nahiz eta azalpenak eman behar izatea ez gustatu). Estereotipo
negatibo hauek, hein handi batean, hedabideek eta eskuin muturreko al-
derdi politikoek legitimatzen dituzte. Beraz, adituek bezalaxe (Martin eta
Jackson, 2002; Montserrat eta Casas, 2012), gazteek normalizazioaren
premian bat egin dute.

